Cyfweliad gyda Tony Attwood


Cydnabyddir Dr TONY ATTWOOD, seicolegydd clinigol o Queensland, Awstralia, fel arbenigwr blaenllaw y byd ar syndrom Asperger.

ADAM FEINSTEIN:  Dim ond yn ddiweddar y cydnabyddwyd syndrom Asperger fel anhwylder penodol.  Beth gredwch chi yw’r datblygiadau mwyaf yn ein dealltwraieth o’r cyflwr dros y 30 mlynedd ers cyfieithu papur Hans Asperger i’r Saesneg ym 1944?

TONY ATTWOOD:  Rydw i’n meddwl bod y datblygiadau mwyaf wedi dod, nid o lenyddiaeth ymchwil, ond o ymgom a thrafodaethau gyda’r rheiny sydd ganddynt syndrom Asperger, nid drwy ddarllen gwerslyfrau gwyddonol, ond eu hunangofiannau.  Daeth fy ngwybodaeth fwyaf am syndrom Asperger oddi wrth y rheiny sydd gan y cyflwr.  Datblygiadau mawrion eriall yw cydanbyddiaeth o’r heriau maent yn ei wynebu, a dulliau o’u helpu i ymdopi.  Beth all fod yn digwydd hefyd yw newid mewn agwedd tuag at yr agweddion hyn, a gobeithiaf, mwy o bwyslais ar eu doniau yn hytrach na’u diffygion.

ADAM FEINSTEIN:  Meddylid ar un adeg fod unigolion gyda syndrom Asperger yn meddu meistrolaeth normal ar iaith ac mai hyn oedd un o’r nodweddion a wahaniaethai Asperger ag awtistiaeth.  Gwyddom nawr fod yr iaith a ddefnyddir gan bobl gydag Asperger yn aml yn herciog, yn annormal.  Rydw i wedi siarad gyda Lorna Wing yn y DU am y defnydd o iaith mewn plant awtistaidd sydd, fel fy mab, wedi colli eu lleferydd, ac rwy’n cytuno gyda Lorna bod natur yr iaith honno’n ddi-gymdeithasol.  Fy nghwestiwn yw hyn:  ydy’r iaith a ddefnyddir gan bobl gydag Asperger yn ddi-gymdeithasol o fwriad?  Ydy eu hobsesiwn gyda siarad am ddeinosoriaid neu fylbs golau neu Winston Churchill yn ymgais fwriadol i osgoi rhyngweithredu cymdeithasol ystyrlon?

TONY ATTWOOD:  Gofynnoch lawer o gwestiynnau yna.  Fe’i hatebaf fesul un.  Mae proffil iaith yn syndrom Asperger yn wahanol.  Mae’n amherthnasol a oeddent wedi cael problemau oedi gyda iaith pan oeddent yn blant bach, mi gredaf.  Beth sy’n bwysig yw sut maen nhw’n defnyddio iaith mewn cyd-destun cymdeithasol.  Nid un o’u sgiliau mwyaf naturiol yw celfyddyd ymgomio.  Hefyd nid oes ganddynt y sgil i drawsnewid eu meddyliau i leferydd.  Ac yn aml, gall eu meddyliau fod yn ddelweddau neu’n gysyniadau sydd ddim yn hawdd eu rhoi mewn geiriau ond y gellid eu mynegi mewn cyfathrebu ysgrifenedig  neu wedi’i deipio mewn e-bost, darluniau a.y.y.b.  Ond mewn sefyllfa gymdeithasol [mae problemau] yn agweddau pragmateg iaith - yn enwedig ymgom gymdeithasol.  Gall fod anawsterau hefyd ynghylch eu bod braidd yn bedantaidd, gyda mydryddiaeth rhyfedd, a ddim yn deall y ciwiau.  Yn bendant, pan rydw i, fel clinigydd, yn cymdeithasu’n ieithyddol gyda rhywun gyda syndrom Asperger, mae’n tueddu i fod, o’u safbwynt hwy, braidd yn artiffisial, dyfeisgar, llafurus a lletchwith.  Ond, pan ddechreuwch siarad am eu diddordebau arbennig, yna gall eu huodledd, rhuglder a brwdfrydedd fod yn hudolus.  Felly, gyda iaith, mae’n dibynnu am beth rydych chi’n siarad.

ADAM FEINSTEIN:  Yn achos y plant hynny sydd wedi colli eu hiaith, mae rhai’n dechrau siarad eto.  Dydw i ddim wedi gweld y cwestiwn hwn wedi’i ofyn o’r blaen, felly ffwrdd â ni.  A oes unrhyw rai o’r unioglion hyn yn adfer lefel ddigonol o iaith i warantu diagnosis o syndrom Asperger?  Ydy hyn wedi digwydd erioed?

TONY ATTWOOD:  Ar hyn o bryd, nid ydym wedi archiwlio’n fanwl ddatblygiad hydredol y rheiny sydd ag awtistiaeth wedi dechrau’n hwyr:  mae’r rheiny, mor bell ag y gallwn ddweud, sydd wedi datblygu’n normal ac yna’n colli nid yn unig eu sgiliau iaith ond hefyd sgiliau cymdeithasol a chwarae.  Gall rhai o’r plant hyn - efallai dwy neu dair mlynedd yn ddiweddarach - adfer peth o’u lleferydd a mynd heibio’r lefel roeddent wedi’i gyrraedd cyn iddo ddechrau diflannu.  Dydyn ni ddim yn gwybod oes gan y grwpiau hyn ragolwg pendant, ond rydw i yn gwybod bod rhai sydd wedi colli wu lleferydd yn adfer lleferydd new ymlaen ac yn symud i ddisgrifiad o syndrom Asperger yn hytrach nag awtistiaeth glasurol Leo Kanner.

ADAM FEINSTEIN:  Ar y cwestiwn dadleuol o awtistiaeth uchel-weithredol yn erbyn syndrom Asperger, sy’n parhau i ysgogi dadlau brwd, efallai ‘mod i wedi camddeall rhan o’ch darlith yma yn Melbourne ddoe, pan ddywedsoch bod gwellhad syml i Asperger:  rydych yn gadael y plentyn ar ei (ph)ben ei hun yn ei stafell!  Fy mhrofiad i o gyfarfod pobl gydag Asperger yw eu bod, ar y cyfan, eisiau gwneud ffrindiau, ac yn teimlo cywilydd, hyd yn oed poen, nad ydynt yn gallu gwneud hyn.  Fyddech chi’n cytuno?

TONY ATTWOOD:  Beth roeddwn i’n feddwl wrth fy sylw ar sut i ddiddymu awtistiaeth neu syndrom Asperger oedd, pe baech yn cadw’r person ar ei (ph)ben ei hun, heb neb i gymdeithasu na chyfathrebu ag ef/hi, rydych yn caniatáu i’r plentyn fynd ei ffordd ei hun.  Mewn geiriau eraill, mae symtomau awtistiaeth neu syndrom Asperger yn gyfesurol â‘r nifer o bobl yn bresennol a beth maent yn ei wneud.  Fodd bynnag, mae ‘na rai gydag awtistiaeth glasurol, fyddai’n well ganddynt gael bywyd unig, tra bo eraill fyddai’n dewis ceisio cymdeithasu ag eraill, un ai oherwydd lefel eu gallu neu eu cymeriad.  Y pryd hynny maent yn profi dryswch a methiant.  Mae hyn yn achosi pryder imi - oherwydd gall y gost seicolegol i’r unigolion hyn fod yn enfawr.   Gall rhieni fod yn bryderus bod y plentyn ynysig eisiau, fel petae, adeiladu pont rhyngddyn nhw’u hunain ac eraill.  Ond y disgrifiad yw eu bod wedi croesi’r bont a doedd neb ar yr ochr draw i’w cwrdd na’u croesawu nhw.  Dyna’r pryd yr ânt yn eithaf digalon oherwydd maen nhw eisiau ffrindiau , maen nhw eisiau bod yn rhan o grwp cymdeithasol.  Maent yn ymwybodol o’u gwahaniaethau, a gall hyn arwain at ymatebion o iselder ysbryd, gwrthodiad, haerllugrwydd, dicter - ymatebion emosiynol dwys.

ADAM FEINSTEIN:  Yn fy mhrofiad i, nid yw’r rheiny gydag awtistiaeth uchel-weithredol, ar y cyfan, â‘r un brwdfrydedd i wneud ffrindiau ac felly dydyn nhw ddim yn tiemlo’r emosiynau dwys hynny fel iselder ysbryd neu ddigalondid y sonioch amdanynt - neu ydy hynny’n rhy syml?

TONY ATTWOOD:  Un o’r pethau rydw i’n sylwi arno ydy fod y rheiny a gafodd ddiagnosis o awtistiaeth glasurol pan oeddent yn iau - roedd ganddynt broblemau mawr gyda chyfathrebu, cymdeithasu a chwarae - wedi symud ymlaen i lefel lle maen nhw ac eraill yn eu gweld fel llwyddiant enfawr.  Maen nhw nawr yn gallu cyflawni pethau na feddylid fyddai byth yn bosibl.  Felly maent yn hapus i weld sut maen nhw nawr o’i gymharu â sut oedden nhw.  Ond bydd rheiny gyda syndrom Asperger sy’n cymharu’u hunain gyda’r newro-nodweddiadol yn dioddef mwy o iselder ysbryd a digalondid.  Felly’n reit aml, mae’r rheiny gydag awtistiaeth glasurol sydd wedi symud ymlaen i awtistiaeth uchel-weithredol a llwyddiant, yn hapusach, ac mae pobl yn eu gweld fel pobl llwyddiannus.

ADAM FEINSTEIN:  Ond rydych yn enwog am ddatgan nad oes gwahaniaeth ddilys rhwng awtistiaeth uchel-weithredol a syndrom Asperger, on’d ydych?

TONY ATTWOOD:  Fy marn i yw, os nad ydym ni’n ofalus, bydd gennym olwg ‘awtistaidd’ ar awtistiaeth.  Byddwn yn gor-ganolbwyntio ar fanylion bychain a cholli’r darlun mawr.  Rydym bron yn syth, yn edrych am wahaniaethau, yn hytrach nag edrych am gyffelybiaethau.  Credaf, ar lefel glinigol, ymddygiadol, ac o beth ddywed rhieni, eu bod yn llawer yn fwy tebyg nag ydynt yn wahanol.  Efallai bod astudiaethau academaidd sy’n awgrymu y gall fod gwahaniaethau rhwng y ddau grwp mewn rhai agweddau.  Fodd bynnag, rydw i’n credu bod hyn o ddiddordeb academaidd yn hytrach na diddordeb ymarferol, oherwydd parthed cymdeithasu, cyfathrebu, integreiddio yn y gymuned a.y.y.b. maen nhw’n fwy tebyg nag yn wahanol.

ADAM FEINSTEIN:  Felly byddech yn anghytuno fod rheiny gydag awtistiaeth uchel-weithredol yn llai brwdfrydig i wneud ffrindiau na’r rheiny gyda syndrom Asperger?

TONY ATTWOOD:  Rydw i’n credu, pan rydym ni’n edrych ar frwdfrydedd at gyfeillgarwch mewn awtistiaeth uchel-weithredol ac Asperger, ei bod hefyd yn dibynnu ar bersonoliaeth yr unigolyn.  Mae rhai gyda sgiliau cyfyngedig yn awyddus iawn i gyfathrebu gydag eraill.  Tra bo eraill sydd ganddynt sgiliau cyfathrebu a chymdeithasol rhyfeddol yn dewis bod yn ynysig, yn ôl eu cymeriad.  Felly rhaid inni edrych ar bersonoliaeth, yn gymaint ag ar fynegiant diagnosis.

ADAM FEINSTEIN:  Ydych chi’n cytuno gyda Dr Rita Jordan pan ddywedodd yma yn Melbourne bore ‘ma, bod perygl inni, oherwydd ein bod yn adnabod grwpiau uchel-weithredol gydag awtistiaeth, anwybyddu’r awtistiaeth ymysg y rheiny gydag anableddau dysgu enfawr?

TONY ATTWOOD:  Beth sy’n digwydd ydy bod ffasiwn neu ogwydd mewn awtistiaeth o hyd.  Mewn sawl blwyddyn mae archwilio sydyn y ‘fioleg newydd’ wedi digwydd:  wrth inni symud i ffwrdd o’r dull seicogenig.  Yna roeddem wedi’n hudoli gan y dull iaith.  Yna ddaru ni ddatblygu ardaloedd cymdeithasol a dirnadol Damcaniaeth y Meddwl.  Ein hardal mwyf newydd i’w harchwilio yw syndrom Asperger.  Ond rhaid inni beidio â cholli golwg ar yr holl sbectrwm, neu’r continwwm, ac o’r herwydd esgeuluso’r rheiny sy’n cael mwy o drafferth gyda’u hawtistiaeth - efallai gyda llai o fecanyddion ymdopi.  Beth rydw i’n obeithio ydy bod ein gwybodaeth am syndrom Asperger - oherwydd gallwn siarad gyda nhw am eu teimladau a’u profiad yn  fwy huawdl - yn gallu bod o ddefnydd ymarferol i’r rheiny sy’n llai abl i gyfathrebu.  Felly rydw i’n credu ei fod yn werth chweil archwilio’r pen uchaf [o’r sbectrwm awtistiaidd] er mwyn gallu datblygu strategaethau i’r rheiny sydd â phroblemau mwy.

